
 
 


Azaroaren 16a
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak idatziz erantzuteko galdera egin du –2023ko urriaren 24ko 4133 irteera zenbakia du Nafarroako Parlamentuan– 11-23/PEI-00181 espedientearen erantzunean aipatutako Kontabilitateko erantzukizunaren oharrari buruz (11-23/PES149). Hona Ekonomia eta Ogasuneko kontseilariaren erantzuna: 
1.- Nor da igorritako dokumentazioan sartu den Ohar-txosten horren egilea? 
Kontrol Juridikoaren Ataleko buruak egin zuen oharra; bere eginkizunen artean zuen Kontu Hartzailetzako Zuzendaritza Nagusiari aholkularitza juridikoa ematea, eta kontu hartzaile nagusiaren taldeko kide zen.  
Behin lehenengo auditoretza lana 53/2021 Foru Aginduan definitutako irismenarekin amaitu ondoren, eta ulertzen zenez oraindik aztertzeko zeuden gaiak lan gehigarri batean jorratu behar zirela eta egindako lanaz bestelako irismen batekin, kontu hartzaile nagusiak Kontrol Juridikoaren Ataleko buruari eskatu zion aztertzen has zedila ea erantzukizunen bat ote zegoen. 
2.- Ohar-txostenaren edukia ikusita, zer balorazio egin zen Ekonomia eta Ogasun Departamentuan edo Garapen Ekonomiko eta Industriakoan? 
Oharrean kontabilitate erantzukizunaren kontzeptua aipatzen zen, eta kontzeptu horren gaineko eskumena Kontuen Auzitegiari dagokio. Beraz, oraindik azterketa fasean bazegoen ere, Kontu Hartzailetzako Zuzendaritza Nagusiak Kontuen Ganberarekin jorratu zuen. 
3.- Dokumentu hori izan al zen Landa Garapeneko kontseilariak hizpide hartutakoa bere agerraldian, zeinetan esan baitzuen auditoriako paperen artean bat erakutsi zitzaiola, kontabilitate-erantzukizuna aipatzen zuena? 
Kontseilariak bere agerraldian lan paperei buruz egindako aipamenei dagokienez, elkarrizketa bat denez, Ekonomia eta Ogasun Batzordean azaldutakoa baino ezin dut aipatu.  
Hala ere, adierazi behar da ohar hori ez dela Ekonomia eta Ogasun Departamentuan dauden lan paperetako bat, eta ikuskapen lanean jasotako iritziari eusten diotela. Iritzi horren ondorioz, 2020-12-31n adostutako prozeduren eta kontu ikuskaritzen laburpen txostenean sartu zen eranskina egin zen. Auditoretza txostena egin ondoren sortu zen dokumentua da; behin betiko gehigarria 2022-07-27an sinatu zen, eta dokumentua 2022-08-08an sortu zen. 
4.- Zergatik ez zen aintzat hartu Ohar-txostenean jasotzen den irizpen juridikoa, zeinetan adierazten baita kontabilitate-erantzukizuna egoteko betekizunak bete egiten direla? 
Ikus daitekeenez, sinatu gabeko oharra da, oraindik azterketa fasean zegoen gai bati buruzkoa, Kontuen Ganberak akordioari buruzko auditoretza lan bat egitea erabaki zuenean. Beraz, une horretan Departamentuan gai horri buruzko jarduketa guztiak bertan behera utzi ziren. 
5.- Igorri al zitzaion dokumentu hori Kontuen Ganberari?  
Bai, Kontuen Ganberari helarazi zitzaion. 
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez. 
Iruñean, 2023ko azaroaren 15ean. 
Ekonomia eta Ogasuneko kontseilaria: José Luis Arasti Pérez 

